
Ariketa

Gonzalez jenerala
Landuko dittugunak:

Eukiko baneu≠ Eukiko baneban
Jango neuke≠ Jango neban

IKASMAILLA: DBH

TALDIA: biñaka

HELBURUA: gomendiuak eta proposamenak egitterakuan baldintzaren ondorixua ahoz erabiltzia.

MATERIALA: 10. eranskiñeko mapia eta informaziño fitxak.

  AZALPENA: Ikasliak biñaka jarriko dira eta bakoitzari fitxa eta mapa bana banatuko jako. Jokuaren helburua bahituta daguan Gonzalez jeneralaren billa juan eta libre lagatzia izango da. Ikasliak bi informaziño itturri dauzke misiñua aurrera eruateko. Bikote bakoitzeko bati 1 fitxia banatu eta bestiari 2 fitxia eta bikotekidiak informaziño hau elkartrukatu egingo dabe.  Bikote bakoitzak, eskura daukan informaziño dana kontutan hartuta, helburu hau lortzeko soldaduak, tartian suertatuko diran oztopuak zela gaindittu eta  jenerala libre lagatzeko eta soldaduak onik irtetzeko nundik nora juan biharko leukien pentsatu eta misiñuaren estrategia antolatuko dau. Horretarako daukan informaziño dana irakurri eta mapan sinbolo eta estrategia puntuak markatuko dittue. Hurrengo pausua misiñuaren estrategia osua eta soldaduek egin biharreko ibilbidia markatu biharko dabe. Jolaskidiak elkarri proposamenak egingo dotse, halako edo antzerako formulen bidez:

Ni hemendik juango nintzake.

Nik ez neuke bide hori hartuko.

Hobeto zera egingo bagiñu.

Nik ez notsake pista horri kasurik egingo.

Nik misiñua gabaz egingo neuke.

Nik jenerala goizian goiz askatuko neuke.

Ni ez nintzake portura gerturatuko.

Soldaduak ez lirake danak batera juan bihar.

Bukaeran bikote bakoitzak pentsatu eta zehaztu daben plana motz-motz klasiaren aurrian kontatuko dau (kasu honetan giñake, giñuke, giñuzke, ... aditzak erabilliz, kontalarixak bixon artian pentsatutako plana kontatuko dabelako), eta beste bikotetako lagunek misiño hori ondo ala gaizki irtengo litzakien ala ez epaituko dabe. 

( Eranskiña


1 FITXIA

Zure mapako A 3 laukixan ikusten dan etxian dago atxilotuta Gonzalez jenerala.

Errepublikako general garrantzitsu bat da Gonzalez jenerala. Nazionalek oin dala bi aste halabiharrez hartu zeben preso errepidian, kontrol batian.

Gonzalez harrapatu zeben egunian Frantziatik aillegau berrixa zan eta erresistentzia  errepublikanuari informaziño sekretua pasatzeko asmua zeukan.

Zure misiñua hauxe da: 


Zure soldaduak itsasoz aillegatuko dira bihar mapan ikusten dan hegoaldeko kostaldera.


Zure soldaduek Gonzalez jenerala askatu bihar dabe.


Zure soldaduek itsasotik jenerala daguan tokira juateko egin biharko leukien bidia aukeratu bihar dozu.

Mapia oso zaharra da, 20 urte baiño gehixago dauzka. Baiña zure aldamenekuak eta bixok informaziño gehixago lortu dozue: batek herriko erresistentzia errepublikanuak pasatu daben informaziñua dauka eta bestiak hegazkin espioiena.

HERRIKO ERRESISTENTZIA ERREPUBLIKANUAK PASATU DABEN INFORMAZIÑUA

A 2: Errekaren ekialdian daguan zelaixa minatuta dago.

A 3: Presua A 3 laukixaren erdixan daguan baserrixan dauke.

A 4: Hemen oin dala gutxi erresistentziak egin zeban erasuan nazionalen tanke bat erre zeben.

B 1: Oin dala hiru urte abandonatu zeben baserri hau bertako biztanliek.

B 3: Hemen sare elektrifikatua dago, basoko mugak inguratzen dabena.

B 4: Hemendik A 4 laukixan daguan errekaren mendebaldera soldadu-taldiak ibiltzen dira patruillatzen txakurrekin.

B 5: Oin dala astebete ekaitza izan zan eta arbola batzuk jausi ziran: honetako bi errekara.

B 6: Soldadu nazionalak kontrolatzen dabe errepidia baserrittik.

C 4: Soldadu nazional asko ikusten dira azken aste honetan, baiña iñork be ez daki zetarako daren hor.

D 1: Hor daguan zubixa nazionalen kontrolpian dago.

D 2: Zona honetan daguan herri nagusixa soldaduz beteta dago. Gaiñera aste honetan tropa gehixago heldu dira.

D 3: Tropak sarri pasatzen dira hemendik, C4 laukixan daguan baserrira juateko.

E 2: Gerra-ontzixa gertu dago erasorako, baiña ez dauka erregairik. Portuko kaiñoien kontrolpian dago zingiraren hegoaldia.

E 5: Itsas amildegixaren  onduan daguan hondartzia minatuta dago.

E 6: Errepidetik iparraldera daguan baserrixan erresistentziako familixa bat bizi da.

F 1: Basuan tropak eta kañoiak dare izkutatuta.

2 FITXIA

Zure mapako A 3 laukixan ikusten dan etxian dago atxilotuta Gonzalez jenerala.

Errepublikako general garrantzitsu bat da Gonzalez jenerala. Nazionalek oin dala bi aste halabiharrez hartu zeben preso errepidian, kontrol batian.

Gonzalez harrapatu zeben egunian Frantziatik aillegau berrixa zan eta erresistentzia  errepublikanuari informaziño sekretua pasatzeko asmua zeukan.

Zure misiñua hauxe da: 


Zure soldaduak itsasoz aillegatuko dira bihar mapan ikusten dan hegoaldeko kostaldera.


Zure soldaduek Gonzalez jenerala askatu bihar dabe.


Zure soldaduek itsasotik jenerala daguan tokira juateko egin biharko leukien bidia aukeratu bihar dozu.

Mapia oso zaharra da, 20 urte baiño gehixago dauzka. Baiña zure aldamenekuak eta bixok informaziño gehixago lortu dozue: batek herriko erresistentzia errepublikanuak pasatu daben informaziñua dauka eta bestiak hegazkin espioiena.

HEGAZKIN ESPIOIEK PASATUTAKO INFORMAZIÑUA

A 4: Errekaren eskumako aldian baserri bat eraiki dabe eta bertan tankiak gordetzen dittue.

B 2: Kanpaiña-dendak ikusi dittue errekaren hegoaldian daguan zelaixan.

B 5: Errekaren iparraldian daguan baso zatixan soldadu asko dare.

C 6: Ez dago zubirik. Bombas txikittu zeben errepublikanuek azken erasuan.

D 3: Mapan azltzen dan herrixa oso txikixa da. Hala eta be, urte honetan asko zabaldu da eta oin lauki osua betetzen dau.

D 5: kanpaiña-denda eta kamioi militarrak ikusi dittue inguruan.

E 2: Portuan gerra-itsasontzi bat dago.

E 3: herrixa ez da gehixegi zabaldu alde honetara. Errepidiaren hegoaldian bai, etxe asko egin dittue, baiña hemen ez.

E 4: Txalupa militarrak askotan ibiltzen dira inguru honetan, batez be errepidiaren hegoaldian.

F 6: Itsas-amildegixa ezin da eskalatu.

Mapia

Gehixago eta hobeto programaren bultzatzailliak: Bergarako Udaleko Euskara Zerbitzua, Jardun euskara elkartia, San Martin eskola, Mariaren Lagundia ikastola, Aranzadi ikastola, Ipintza institutua eta Eibarko Berritzegunia.

